
Mawú m̀sɛ ó  mundi mú sadi
Duá lá  

Mû n mbú , Ndi a mató m̀bsɛ ́mawú msɛ ó  mundi mú sadi ka ŋgedi a 
ɓosó . Mbú  mú  tó mbí , mú ná nyaŋgó  nyá  ɓá na na ɓá na ndé  a pɔí  ó  
mundi mú ndɛn̄ɛ. Ɓá  okí  malaoko ɓwá m̀-ɓwam.  

Ndi a e munyɛŋgɛ ɓomanɛ mú ná nyaŋgó  nyá  ɓá na na ɓá na, sá ŋgó  
nú sadi na nyaŋgó  nú sadi. Ndé  a  maɓwá  ɓɔŋ́gɔ ́ó nyó lá  sí  ɓɛńɛ lambo 
lá  ɓola.

Ndi : Njé moto á enānɔ ́á ɓola ó mbóa póndá mawúm̀sɛ eé ? 
Di ená dí ɓwá munyɛŋgɛ kɛ ́di malá ó eyídí ee ? 

Bisa : O sí túmá mudî. Má mɛndɛ ́ndé ɓɛ ́
mawúm̀sɛ má tóɓótóɓó. 
O mɛndɛ ́jɛňɛ mambo jǐta.

Kíɛlɛ ní bií, mbia mwɛśɛ ̄mú mapómánɛ wéma ó iyɔ.́ 
Ɓá maɗá ɗā lá idiɓa.

Ndi a e munyɛŋgɛ ó ɗā makala má wéá má nyaŋgó 
núsadi na wóndi á ɓalóndó na kúmbu á kukúdu. 
A maɗá pɛ ́dikúɓé dí tán ɓwám̀.

Póndá á ɓɔĺɛńɔ ̄ɗā dikúɓé, Ndi a matɛḿɛ ́wala pimba eyoɓo. 
Ndé Bisa a makwɛ mɔ.́

Bisa: Kɛḿ! O sí pimbá mɔ!́ 
Di makɔtɛĺɛ ́byoɓo ɓá makúɓé na 
ɓepétɛĺɛ ́ɓá maɗá ó mûn muloŋgá. 
Di mapɔŋgɔ ́ɗā lá myelé.

Ndi: Ɗá lá myelé dí e ndē njé ee ?

Bisa a malá léyɛ múnányaŋgó nyá ɓána na ɓána mukuta ómbúsá 
ɓolóŋgi.
Bisa: Ɗá lá myelé dí e ndē píyán ɓá latínɔ ̄na ɓepétɛĺɛ ́ɓá maɗá na 
malobí má wúɓa tɔ má nyaka.

Di mesɛĺɛ ́mɔ ́má ja wâ myɔd́i tɔ míníŋgá. Póndá má malatanɔ ́
ɓwám̀-ɓwam, di mala kóma mɔ ́ó maɓôm ó eyídí.

Mbia mú mapɔ ̌ó eyídí. Ndi a e manyáká. 
A sí ta a mɛńɛ nîn nyay á ɓewudú na myelé ó loŋgɛ.́

Ó mbásǎn mwáō, matíná má ɓepumá jǐta: tína á ŋgwáɓan, tína á 
jáŋgolo, tína á pɔpɔ,́ tína á epumá.

9



Bisa : Ndi o ɛn̂ dîn jaŋgá ee ? Dí mātána ɓwám̀.
Ndi a mombwá ómɔńyá myelé.
Ndi: Wɛńī ee ? Njíka eɓoŋgó ee ?

Bisa a mabúmá lɔ.
Bisa: Wân, ó wásē! Maŋgá má sí mapúméá ó ɓeɓoŋgó! Lé e ndē 
ewudú.

Ndi : Â! Nîn ŋgedi, o sí mɛndɛ ́
lem̀sɛ mbá. Na bíi ɓwám̀-ɓwam 
ná ɓá mapɔŋgɔ ́ndé cokola ó mio. 
Ɓepasi ɓá cokola ɓé sí mapúméá 
ó ɓeɓoŋgó.

Bisa : Yé mbálɛ. Ndé o bíi wɛńī 
cokola é mawánɔ ̄ee ? 
     Esɛĺɛ ́mbá ná léyɛ oá.

Ndi na Bisa ɓá mǒŋgwánɛ ́ɓayédi ɓáɓū ó kóma ɗá lá myelé ó 
maɓôm. Ómbúsá níka, ɓána ɓá malá ó miyéŋgá.
Bisa: Yâ Ndi, na maléyɛ ́oá cokola.

Bisa : Yên eɓoŋgó yé e ndē tína á kokó. Epumá áō é maɓéláɓɛ ́ná 
dipuma. Ótétena mapuma, o ɓɛn̂ m̀ɓaŋgá. Ɓa mapátá mɔ,́ ɓá wɛĺɛ ́mɔ ́
ó wêy myɔd́i jǐta.

Ómbúsá níka, ɓá malómá mɔ ́ó mio. Ótên ndé ɓá matúkwanɔ ́
m̀ɓaŋgá. Ɓá mǎŋgá mɔ ́ó wéá á ŋgínya. Wá ndē mí maɓoteanɔ ́
numba cokola. Ndé ó dí dimɛnɛ, mí díá njoŋgi jǐta.

Ómbúsá puŋgwa mɔ ́na mambo mápɛṕɛ ̄ndé dí mākusanɔ ́cokola.

Yên ekwálí yɛśɛ ̄é ɓolí Ndi nyɔŋ́gí á ɗā cokola. Níka ni e ɓwám̀ 
eɓánjá ná a ɓɛn̂ epasi á cokola ewɔ ́ó mukuta.
Ndi a malá nɔŋgɔ cokola. A maɓolá múnányaŋgó nyá ɓána na ɓána 
epasi. E ɗɔlí jǐta.
Ɓá ɓɔĺɛńɔ ̄ɗā cokola, Ndi a 
mapúlá pimba plastîk ó 
mukuta mwá 
ɗā lá myelé.

Ndé Bisa a měmbɛ ́mɔ.́
Bisa : Kɛḿ! Ɓá sí mawɛĺɛ ́plastîk ó ɗā lá myelé!
Plastîk e sí maɓɔ. E mɛndɛ ́ja ó minyáŋgádú etúm á mimbú.

Ɓá sí mapimbá plastîk ó madíɓá. E manyaḿsɛ ́madíɓá, e meká pɛ ́súe 
ewɛy.

